
	క.	
తనయన్న కైనదుర్దశఁ గని బలిదానవుఁడు తనదుకనకరథంబున్

ధనపతి కభిముఖముగ సూ, తునిచేఁ జేయించి వింటఁ దూపులు గురిసెన్.



	 81







	క.	
గద విసరి యంపపదుపులు, విదళించుచు యక్షరాజు నెసఁ గదిసి హస

ద్వదనముగఁ బగఱయరదముఁ, జిదురుపలుగఁ జేయు టధికచిత్రం బయ్యెన్.

	క.	
అన్నయుఁ దమ్ముఁడు నీదశ, గిన్నరపతిచేతఁ బొంది కృతనిశ్చయు లై

మిన్నంట నార్చి వేఱొక, పన్నినరథ మెక్కి కేలిబలువిం డ్లుఱుమన్.

	క.	
శరములు గురియుచు ధరణీ, చరుఁ డగువిత్తాధినాథు జన మడఁచినఁ గి

న్నరవిభుఁడు దెరలుటయుఁ ద, త్పరమసఖుఁడు రుద్రుఁ డేచి ప్రమథావృతుఁడై.

	గీ.	
తొలుతఁ దనమీఁద ధూమ్రాక్షదూషణాఖ్య

లసురవర్యులు గవిసిన నదియు సరకు

గొనక నిజసఖరక్ష కై యనికి నఱిమె

ఖరబలులమీఁద వృషభవల్గనము లలర.



	 85







	శా.	
ఆయీశానుఁడు శూలహస్తులుఁ గపాలాలంకృతుల్ కృత్తివా

సోయుక్తుల్ భసితాంగరాగులును జక్షుఃశ్రోత్రహారుల్ ఘన

చ్ఛాయగ్రీవులు నైనకింకరుల నిచ్ఛారూపులం బంప న

మ్మాయాసంగరకోవిదుల్ గదిసి నిర్మర్యాదనాదోగ్రు లై.

	సీ.	
పులులఁ బుట్టించియు నెలుఁగులఁ జూపియు గజములఁ గొల్సియుఁ గాలసర్ప

సమితి నాడించియుఁ జండానిలంబులు విసరఁజేసియు రాలు నిసుముఁ గురియు

మొగులుమొత్తంబుల మునుమాది గల్పించియును నంధకారంబు గొనలు సాగఁ

బ్రబలించియును నస్థిపలలమేదోమజ్జరాసులు వెనిచియు రాసభోగ్ర

నాదములు దీటుకొలిపియు నవకబంధ, బంధురముగను నానభఃపథము ముసుఁగు

వడనొనర్చియుఁ బోరి రపారశౌర్య, ధుర్యులై రాక్షసేంద్రులు తొట్రుకొనఁగ.

	క.	
మాయాసంగరమున వి, చ్ఛాయం బగునసురబలముఁ జదియఁగ నలకా

నాయకుడు మోదె గదఁ గొని, యాయీశానుఁడును నసురహరణ మొనర్చెన్.

	వ.	
ఇవ్విధంబున నవ్విబుధయోధులచే విచ్చియుం జచ్చియు వ్రీలియుం దూ

లియు వెఱచియుం బూరిగఱచియు మరలియుం దెరలియు నోటరియుం

బోటువడియు మ్రందియుం గుందియు మ్రగ్గియు మ్రొగ్గియు నలసియు

సొలసియు నసురవిసరంబు పసచెడి దశదిశలకుం బాఱినయెడ వారవా

ణంబు లవారణంబు లై మావంతులు లేమిం దమయంత విభ్రాంతంబు లై

		 ఈ పేజీలో చివరి మార్పు 23 మార్చి 2021న 03:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

